
6 LOKE-ko
gimnastak bihar
lehiatzen

hasteko

gogotsu

Denboraleak eragin handirik ez zuen izan Lasarte-Orian.- Azken egunetan eguraldia izan da guztion elkarrizketa gai. 13 metroko olatuak kos-
tan eta 150 km/orduko haize boladak neurtu dira barrualdeko hainbat herrietan. Donostian uraren indarrak triskantza ederra egin du, baita kostako beste herrialdeetan
ere. Lasarte-Orian urak ez ezik, haizeak sortu zezakeen arazorik handiena. Alerta laranjan izan gara astearte eta ostegunean eta gure herrian ez da ondorio larririk
izan, Udaltzainek jakin arazi digutenez. Haize boladek kaletik ibiltzea zaildu dute egun hauetan. Nahiz eta zuhaitzetako adarrak haizeak ederki astindu, ez da zuhai-
tzik edo adarrik erori. Lorontziren bat edo beste jauzi dira eta enpresaren bateko teilatuan zegoen asfaltozko geruza zintzilik geratu zen astearteko haize boladen
ondorioz. Era berean, Udaltzainek aipatu legez, herrian dauden eraikuntza lan guztiei alertaren berri eman eta neurriak hartzeko eskatu zitzaien. Beraz, hauetan ara-
zorik ez egotea espero zuten eta horrela izan da. Denboraleak ez du ia eraginik izan gure herrian.

3 BIDAIAK
Diaporama saioak
asteazkenetan
Jalgin

Asteazkenean Ttakunek anto-
latutako lehenengo bidai dia-
porama saioa izan zen Jalgin.
Honetan Xabier Erauskin
herritarrak Irlandako Kerry
konterrian egindako ibilaldiez
mintzatu zen. Hurrengo
saioetan Nepal, Patagonia eta
Korsika izango dira hizpide
herritar ezberdinen esku.

4 ANTZERKIA
Antzerki eta dantza
amateurra bhultzatu
nahian

Lasarte-Oriako kultura sailak,
Kukuka antzerki eta dantza
eskola eta Orratx taldeko
kideekin “Kale Gorrian” an-
tzezlana aurkeztu zuen aste-
lehenean. Udalak aurten
herriko taldeekin batera susta-
tutako amateur antzerki eta
dantza egitarauaren barruko
bigarren ekitaldia izango da.

5 EUSKARA

135 ikaslek atera
zuten gidabaimena
euskaraz

2013an guztira 135 ikaslek
erabaki zuten Buruntzaldean
gidabaimena euskaraz atera-
tzea eta guztien artean
hamaika sari banatu ziren
Astigarragan egindako ekital-
dian. Herrian saria izan dute
Miren Cuerdo, Nerea San-
chez eta Itziar Mugika herrita-
rrek.

VENTANAS

Etorri gure denda berrira,

GuUARDIAN
(#"3 Sun’

Zuregandik huroll

Plaza Oriamendi, 2. (Lehengo Doble J)

wommerLng: P Bandalux

A, comTizo

* Leihoak

* Ateak

* fexiturak

* Armariuak
* Barandak

* Portalak

* Erakusleihoak

* Kontraleiho

I . landatarrak
PVC, aluminio eta zubi

termikoaren haustura,
lantzen ditugu

* Pertsianak
* Saretak

* Kontraleihoak lama
finko eta orfentagarria

* Sabai-Leihoak

* Toldoak

* Errerel-Hormak

* Beirateria orokorrean

* Dutxako manparak

* Sarrera ate korazatuak

* Konposite
materialekin horma
estaldurak

* Kartel komertzialen
instalakuntza

* Gortinak

Neure kabuz

Unai Muioa

Kasualitatea edo
kausalitatea?

Zergatik aukeratzen ditut beti antzeko
ezaugarriak dituzten bikoteak? Zergatik
makurtzen naiz autoritatearen oinetara?
Edo, zergatik erakusten dizkiot beti
hortzak agintzen duenari? Zergatik
erortzen naiz beti harri berean? Zergatik
errepikatzen dira nire bizitzan arazo
berdintsuak, behin eta berriz? Kasualita-
tea da, eta nire esku ez dauden arra-
zoiek sortutako egoerak dira, edo
kausalitatez, nik ere badut erantzunki-
zunik guzti horretan?

Gaitzak zortearen egokiera bat bai-
liran ulertzen ditugu gehienetan, eta
medikuek eta farmakoek sendatu zain
geratzen gara. Ulertu genezakeen gure
bizitzeko moduak eta gure oreka per-
tsonalak zer ikusia izango dutela garatu
dugun gaitzarekin, eta sendatzeko
bidean ere, zer egin eta landu geneu-
kakela, baina ez.

Krisia, elite ekonomikoen eta poli-
tikoen kudeaketaren ondorio dela argi
daukagu langile gehienok, eta haien
ustelkeriak ekarri gaituela egoera hone-
tara ere bai. Ondorioz, haiek aldatu eta
konpondu beharko dute egindako kal-
tea. Baliteke geuk ere zorrari beldurra
galdu izana, kontsumo irrazionalaren
sarean korapilatu izana, gure txilborrari
begira bizi eta inguruko beharrekiko
itsutu izana... Baina...

Emakumeen aurkako bortizkeriak,
gizarte matxista baten erakusle diren
gizon desekilibratuen arazoa da, eta
zalantzarik ez dugu eraso horien
aurrean gogor eta tinko erantzun behar
dugula aldarrikatzerakoan. Baina, gure
egunerokoan ditugun jarrera bortitzak,
gure harremanetan egiten ditugun
gehiegikeriak... horiek ez ditugu horren
aztergai, errudunak aurkitzeko zain.

Badakit, gaitzak ustekabean eraso
dezakeela, onartezina dela agintzen
dutenen politika eta bortxaketaren zein
emakumeen kontrako biolentziaren
aurrean matxinatu egin behar garela.
Esaten dudan bakarra da, gehiago jarri
behar dugula ispiluaren aurrean, gure
buruaren ardura eta kontzientzia hartu
behar dugula, iraultza norbere aldaketa-
tik hasten dela, korapiloak guregan dau-
dela eta geuk dakigula nola askatu. ..

Kausalitatez edo kasualitatez,
onena opa dizuet, denoi.

Diruz laguntzen duten erakundeak

Txintxarrik ez du bere gain hartuko iritzi-artikuluetan edota irakurleen gutunetan adierazitakoaren erantzukizunik.

Zorion agurrak

Gaizka
Zorionak zure 6.

Ane Miren
Zorionak etxeko
printzesa. lkusiko duzu
zenbat sorpresa. 8

urtebetetze egunean
Eneritz, aita eta ama-
txoren partetik! muxu pottolo famili

guztiaren partetik.

Pako eta Saioa
Berandu gabiltza baina zorionak bioi.
Aupa erreal zalea!!!!

Naroa Nora
Zorionak politta. 7 Zorionak printzesa!
Zure 5.
urtebetetzeagatik,

familiaren partetik.

muxu potolo
etxekoengandik. Ondo-
ondo pasa
urtebetetzean.

Azoka txikia

Zorionak zure
hamabosgarren
urtebetetzean! Muxu
handi bat etxekoen
partetik!

Idoia eta Mari

Ez jarri aurpegi horiek, beste urte bat ez da
ezer eta! Zuen egunean ongi igaro izana espero
dugu! Ttakun-eko kideen partetik.

Asier Nora
Zorionak Bitxito!!
Zure laugarren urte-
betetzean familia
guztiaren partetik.
Muxu bat!!

Heriotzak Jaiotzak

Jaiotzak

* Etaahun Gartzia Azpiroz, urtarrilaren 30ean.
* Julen Diez Pefia, urtarrilaren 27an.

* Gaizka Urreizti Hernandez, urtarrilaren 26an.

Heriotzak

* M. Carmen Urdampilleta Arocena,
otsailaren 6an, 82 urte zituela.

* Ifiaki Beraza Zangitu, otsailaren 2an,

67 urte zituela.

* Isabel Sanchez Rodriguez, otsailaren lean,
94 urte zituela.

Farmazia Goardiak —

EGUNEKOAK: 09:00-22:00

Ostirala, 07

Rodriguez, Kale Nagusia 42 atzea 943 361774
Larunbata, 08

Gil, Kale Nagusia 24 943 361529
Igandea, 09

Gil, Kale Nagusia 24 943 361529
Astelehena, 10

Gil, Kale Nagusia 24 943 361529
Asteartea, 11

Acha-Orbea, Hipodromo et. 6 943 363549
Asteazkena, 12

Urbistondo, San Frantzisko 1 943 366567
Osteguna, 13

Gandarias-Uribe, . de Loyola 9 943 019521

GAUEKOA: 22:00-09:00, egunero

Aldabe, Perkaiztegi 8
Hernani, Tel.: 943 336 022

Eskaintza immobiliarioak
* Usurbilgo sarreran pisu handia alokatzen
dut. 648 614 769.

Lan-eskaria

* Lan bila nabil. Externa edo interna modura.
Esperientzia eta gomendiozko gutuna. Harrema-
netarako, 656 648 168.

* Emakumea eskaintzen da pertsona adinduak
zaintzeko. Interna edo externa moduan. 616 455
767.

* Emakume arduratsua eta paperekin, zaintza
edota garbiketa lanetan aritzeko eskaintzen da.
689 159 643 Francisca

 Mutil arduratsua adineko pertsonak eta behar
bereziak dituzten pertsonak zaintzeko prest. 631
096 944 Javier

¢ Emakumea eskaintzen da etxeko lanak eta
zaintza lanetarako. 7 urteko esperientzia eta
paperak. Orduka lan egingo luke. 617 764 996

* Mutila eskaintzen da gizon adinduak zaintzeko.
943 365 149.
* Etxeko garbiketak edo pertsona adinduak zain-

tzen lan egingo nuke. Astelehenetik ostiralera.

Externa modura. Esperientzia eta informeak.
Harremanetarako, 671 265 867.

» Emakumea eskaintzen da pertsona adinduak
edo haurrak zaintzeko edo garbiketak egiteko.
Externa, orduka edo interna modura. Harrema-
netarako, 943 365 149.

* Interna, externa modura edota orduka lan egin-
go nuke garbiketan edo zaintzan. Paperak eta
esperientziarekin. 650 547 771

* Orduka, asteburuetan edota externa moduan
lan egingo nuke garbiketa edo zaintzan. 642 818
480 edo 633 047 767

* Lan bila nabil. Etxeak garbitu, adinduak edo hau-
rrak zainduko nituzke goizetan, igande edo jai
egunetan. 943 404 015 edo 606 661 048 Doris.

* Asteburuetan pertsona helduen zaintzan ariko

Laguntzailea

EUSKO JAURLARITZIA

GOBIERNO VASCO

HEDRUNTEA HIZUNTES POLITIHA
ETA KULTURA SAILA

nintzateke. Paperak eta bost urteko esperientzia.
657 521 345

« Erreferentziak dituen neska lan bila. Etxeko
lanak egin edo haur zein pertsona adinduak zain-
duko lituzke. Orduka edo interna moduan.
Harremanetarako, 628 272 416.

* Emakumea eskaintzen da etxeko lanak egin,
haurrak edo pertsona adinduak zaintzeko. Inter-
na, externa edo orduka. Esperientzia du. Harre-
manetarako, 610 147 291.

* Interna, externa modura edo orduka lan egite-
ko prest nago. Garbiketan edo pertsona adin-
duen zaintzan. 671 763 558

Bestelakoa

* Laguntza klaseak ematen dira Lehen
Hezkuntza, DBH eta Batxilergoa. Talde txikiak,
esperientzia handia, arreta pertsonalizatua,
ikasgai guztiak... Harremanetarako, 943 376
888 / 646 645 445 (Maria).

BIDATAK

Munduko palsaietatik barrena

Lehenengo diaporama saioan Kerry konterria hizpide

Asteazkenean Jalgin egin zen lehenengo diaporama saioa, hurrengoan Nepal ezagutzeko aukera izango da.

Xabier Erauskinek Irlandan zehar egindako bidaia argazki
ederren bitartez erakutsi zuen Jalgin asteazkenean egin
zen lehenengo bidai diaporama saioan. Bereziki Kerry
konterriaren baitan mendian zehar egindako ibilaldiak
izan zituen hizpide. Bertaratutakoek solasaldirako tartea
ere izan zuten. Hurrengo saioan Ostadar Mendi saileko
kideen esku Nepal eta bere mendiak ikusi ahalko dira.

TXINTXARRI

idaiak ardatz hartuta
B beste behin Ttakunek
antolatutako diaporama
saioek aukera ematen dute
etxetik gertu beste herrialde
batzuetako kultura eta paisaien
inguruakoak ezagutzeko.
Horrela asteazkenean
Xabier Erauskin herritarra Irla-
dan, zehazki, Kerry konde-
rrian ezagututakoaz mintzatu
zen.
Paisaia menditsu dotoreak
erakutsi zituen argazkietan

eta egindako ibilaldien ingu-
ruan hainbat zehaztapen
eman zizkien bertaratutakoei.
Izan ere, mendi ibilaldiak
egin zituen batez ere iazko
abuztuan Irlandako lurretatik.

Nepal
Hurrengo saioa, datorren
asteazkenean 21:30ean Jalgin
egingo da eta honetan Nepal
ezagutzeko aukera izango da.
Bertara egindako bidaiaz
mintzatuko dira Ostadar
mendi saileko kideak. Hilabe-
teko bidaia izan zen Himala-

yako herrialdean zehar
egindakoa eta bertako mendi,
paisaia, herri eta kulturaz
mintzatuko dira besteak
beste.

Otsailaren 19an berriz,
mendia guztiz utzi gabe,
Jexux Presa herritarrak Pata-
goniara egindako bidaia azal-
duko du. Bertako paisaia
ederrak ikusteko aukera izan-
go da ere.

Azkenik, otsailaren 26an,
Alex Tetuan-en eskutik Kor-
sika izango da hizpide. Irlara
urrian egin zuen bidaia Tetua-
nek lagun batzuekin eta ber-
tako herrietan barrena
ibiltzeaz gain, hainbat eskala-
da saio egiteko ere aprobetxa-
tu zuten egonaldia.

Saioen iraupena 40 minu-
tukoa da eta ondoren solasal-
dirako tartea uzten da.
Antolatzaileek hauetara gertu-
ratzeko gonbita luzatzen dute.

Lanpostuen pribatizazioaren aurka

stelehen arratsaldean,

Osasun zentroko garbike-
ta zerbitzuaren pribatizazioa
salatzeko elkarretaratzea egin
zuten Lasarte-Oriako osasun
zentroan.

Hainbat herritar, alderdi
politiko eta eragilek bat egin
zuten “Osasun publikoaren
pribatizazioari eta prekarieta-
teari ez!” lemapean egin zen
ekimenarekin.

Osasun zentroko garbiketa
zerbitzua pribatizatu dute eta
garbiketa lanean zegoen per-
tsonak postua galdu du. Aste-
lehenetik Hospitalean lanean
dagoen Garbialdi enpresak
darama zerbitzua.

Hainbat herritarrek salatu zuten Osasun zentroko garbiketa zerbitzuaren pribatizazioa.

Salaketa moduan ordu
erdiko elkarretatzea egin
zuten Osasun zentroaren
aurrean eta ekimenari amaie-

ra eman baino lehen, zentro
barrutik ere ibilbidea egin
zuten hurbildutako herrita-
rrek.

INAUTERIAK .
Euskal Inauterietarako entseguak

Euskal Inauterietako konpartsak martxoaren 2an, Inauteri
igandean dantza egiteko entseguak egingo ditu otsailean
zehar. Hauek irekiak dira eta parte hartu nahi duten herritar
guztiak joan ahal izango dira.

Entseguak hilabeteko astearteetan dira, hau da, otsailak 11,
18 eta 25, Zumaburu-Sasoeta ikastetxeko Sasoetako gimna-
sioan. Saio guztiak 20:00etatik 21:30era egingo dira.

ZINEMA
ltsaspeko altxorrak Manuel Lekuonan

Itsaspeko zinema zikloaren IIl. edizioa astelehenean hasi zen
Manuel Lekuonan. Danok Kide elkarteak Udala eta Donostiako
Itsaspeko zinemaldirekin elkarlanean antolatzen duen ziklo
honetako lehen saiora herritar ugari hurbildu zen.

Lehenengo saioan “Marina del Este” eta “Isora: Historia de
una manada de calderones” lanak ikusi ziren. Honetan
Granada eta Tenerifeko kostaldean aurkitu daitezken hainbat
espezie, hala nola, krustazeo, zefalopodo edo kalderoiak
ezagutzeko aukera izan zuten areto nagusian bildu ziren per-
tsonek.

BIYAK BAT o
Andaluziara bidaia

Biyak Bat elkarteak Granada, Kordoba eta Sevillara bidaia
antolatu du. Maiatzaren 26a eta ekainaren 4a bitartean izango
da txangoa.

Elkarteko kideek jakitera eman dutenez, Lasarte-Oriatik
Zaragozara autobusez egingo da bidaia eta Zaragozatik
Sevillara, berriz, AVE-an.

Izena ematea ireki da. Informazio gehiago eskuratu nahi
duten herritarrek elkarteko bulegora hurbiltzea besterik ez
dute, astelehenetik ostiralera, 10:30tik 12:30ra.

GIZARTEA .
Elkarbizitzaren osasuna aztergai

BAI plataformak antolatutako I. Topaketen saioa berria izan
zen bart, Ganbo Iturri elkartean.

Patxi Meabe elkarbizitzaren osasun demokratikoaz eta
ezarri behar den zoru etikoaz mintzo zen. Amaieran solasaldi
ederra izan zuen hitzaldira hurbildu ziren herritarrekin.

Bestalde, hurrengo saioa otsailaren 15ean izango da,
Zaborren kudeaketaz. Jose Mari Puldain, Natxo lzeta eta
Carlos Ormazabalek ikuspegi desberdinak azalduko dituzte.

Antolatzaileek jakitera eman dutenez, saio honen hasiera
orduan aldaketa bat dago, 10:30ean hasi beharrean 10:00etan
izango da.

IKASTAROAK .
Elebeltz topagunean ekintza sorta

Otsailerako Elebeltz topaguneak hainbat ikastaro eta ekintza
antolatu ditu. Otsailaren 12, 15 eta 19an, Eneko Aranburu
fisioterapeutaren eskutik “gorputzaren autogestiorantz anato-
mia ikasketak” ikastaria izango da.

Gaur hasita eta otsailaren 14, 21 eta 28an Gitarra eskola
martxan jarriko da Julen Basterraren gidaritzapean. Gitarra
klasikoa zein elektrikoa eraman ahal izango da eta taldea
malgutasunez eraikiko da, bakoitzaren beharretara egokitzen
saiatuz. Plazak mugatuak izango dira eta izena emateko,
ordutegiak zehazteko eta bestelako informazioa jasotzeko
helbide honetara idatzi behar da Elebeltz@gmail.com.

Otsailaren 19an “La educacion prohibida” filmaren proiek-
zioa izango da eta 26an “Gartxot” filma ikusi ahalko da biak
19:30ean izango dira.

Etxe kaleratzeak gal,'Kale gorrian” lanean

Orratx taldea larunbatean 20:00etan izango da Manuel Lekuonan

Lasarte-Oriako kultura saila, Kukuka antzerki eta dantza
eskola eta Orratx taldeko kideek "Kale Gorrian" antzezla-
na aurkeztu zuten astelehenean. Udalak herriko taldeekin
batera urtean zehar antolatu duen amateur antzerki eta
dantza egitarauaren barruko bigarren ekitaldia da.

TXINTXARRI

oris Nogales kultura zine-
Bgotzia, Alex Tello Kukuka

antzerki eta dantza esko-
lako kidea eta Orratx taldeko
Lierni Fresnedo eta Mertxe
Larrea izan ziren larunbatean,
Manuel Lekuonan, arratsaldeko
20:00etan eskainiko den “Kale
gorrian” antzezlanaren aukez-
penean.

Boris Nogales kultura ardu-
radunak gogoratu zuenez,
“antzerki eta dantza amateurra
sustatzeko asmoz herriko tal-
deekin lanean hasi ginen”.
Aurreko ostiralean Lan eta Lan
EPAko ikasle ohien antzerki
taldeak proposatuta “Sauna
Deluxe” ikuskizuna izan zen

eta “harrera ona izan zuen”
zinegotziaren hitzetan.

Euskal antzerkia

Otsailean, berriz, Kukuka an-
tzerki eta dantza eskolaren
txanda da eta horregatik
larunbatean “Kale Gorrian”
lana ikusi ahalko da Manuel
Lekuonan.

Alex Tellok Kukuka antzer-
ki eta dantza taldeak euskal
antzerkiaren alde lan egiten
duela azaldu zuen, “aste
honetan Orratx taldeko lagu-
nak datoz, baina aurretik
Abarka Taldea edo Errente-
riako Metro Koadroka taldeak
ere izan dira herrian”.

Lierni Fresnedo Orratx
antzerki taldeko zuzendariak

Herriko hainbat talde asteartean santa eskean atera ziren herriko kaleetatik.

Kukuka eta Orratx taldeko lagunak eta Kultura ordezkariak aurkezpenean.

Udala eta Kukuka antzerki
taldeari eskerrak eta zorionak
eman zizkien “horrelako
proiektu bat izateagatik”.

Etxe kaleratzeak

“Kale Gorrian” Sergio Cabre-
ras-en “La estrategia del cara-
col” lanaren moldaketa da.
“Lan handia izan da hau mol-

Santa Ageda bezpera, ohiturari eutsiz

anta Ageda bezperan

herrian hainbat talde atera
ziren eskean. Herriko ikaste-
txeetako haurrak izan ziren
lehenengoak eta arratsaldean
zehar, Zabaletako bizilagunak,
Amalur trikiti eta pandero esko-
lakoak, Erketzeko kideak eta
Xumela eta Earra! bertso esko-

lako lagunak irten ziren kan-
tuan.

Talde gehienak herriko erdi-
gunetik ikusi ahal izan ziren
kantuan. Zabaletako bizilagu-
nak urtero bezala lehenengo
auzoan eta ondoren inguruko
baserrietan kantatu zuten.
Xumela abesbatzako eta Earra!

Bertso eskolako kideak Jalgin
hasi eta ohi bezala, Santa
Ageda kantuak eta bertsolarien
koplak tartekatu zituzten, kale
eta tabernetan. Ama Brigitarrei
urteroko bisita egin zieten eta
Muntteri euskaltegian izan
ziren ikasleekin batera koplak
abesten.

datu eta euskaratzea,” aipatu
du Fresnedok aurkezpenean.
Gaur egungo gaia jorra-
tzen du lanak, etxe kalera-
tzeak. Kale batean bi
etxebizitza daude eta jabeek
bota egin nahi dituzte “El
Corte Inglés” bat eraikitzeko.
Kaleratzea saihesteko auzota-
rrek imajinazio eta ilusioz

hainbat ekintza eramaten
dituzte aurrera.

Orratx taldeko zuzenda-
riak azaldu legez, “gaur egun-
go egoerarekin zer ikusia du
eta umorea erabiliz gaia trata-
zen da”. Antzerki taldeko
Mertxe Larreak aipatu due-
nez, “estrategia nola erabil-
tzen duten aurkezten da. Hau
gainera auzolanean egindako
estrategia da. Marra gorria
pasa gabe egin daitekeena”.

Boris Nogales zinegotziak
gogoratu moduan, herriko
elkarteek kudeatzen dute
sarreren salmenta eta haien
proiektuetarako bideratuko
dute dirua. Leihatilan
dagoeneko eskuragarri daude
sarrerak, ostiralera arte 3 euro
ordainduko dira eta egunean
bertan, 5 euro.

Kultura saileko arduradun
eta Kukuka antzerki taldeko
lagunek herritarrak animatu
nahi dituzte, “adin guztiei
zuzendutako” antzerki lana
ikustera.

Baserri patea

RDURIZ DE LASERTE S. K

Odolkia- Solomo ontzutua

Solomoa baratxuritan

Tripakiak- Saltxitxak

Txistorra

Etxeko txorizoa

BERTAKO FABRIKAZIOA
Loidi Barren kalea 3 - 20160 Lasarte-Oria Tel.: 943 361278 - 943 361655 - 943 362451

Basurde burua

Gidabaimena euskaraz ateratzeagatik saria

2013an Buruntzaldeko135 ikaslek gainditu dute azterketa teorikoa euskaraz

Astelehen eguerdian Astigarragako kultur etxean egin zen
2013an Buruntzaldeko auteskoletan gidabaimena euskaraz
atera zuten ikasleen artean sarien zozketa. Lasarte-Orian sari-
tuak suertatu ziren Miren Cuerdo lzagirre, Nerea Sanchez Gue-
rra eta ltziar Mugika Calonge. Datozen asteetan emango zaie
atal teorikoa ateratzeagatik 400 euroko ordainsaria. Aurtengoan
guztira 135 ikaslek erabaki dute gidabaimena euskaraz atera-
tzea eta guztien artean hamaika sari banatu dira. Udaletako
zein autoeskoletako arduradunak pozik azaldu ziren urtetik
urtera gehiago direlako gidabaimenaren atal teorikoa euskaraz
ateratzeko hautua egiten duten gazteak. Lehenengo urtean 60
ikasle izan zirela gogora ekarri nahi izan zuten.

TXINTXARRI

stelehenean Astigarra-
gako kultur etxean
burutu zen Buruntzal-

deko udaletako eta autoesko-
letako ordezkariekin 2013an
zehar gidabaimena euskaraz
gainditu zuten ikasleen artean
sarien zozketa.

Ekimena 2010. urtetik
dago martxan eta geroz eta
gehiago dira agerraldian azal-
du zuten bezala, euskaraz ere
gidabaimena ateratzeako
hautua egiten duten gazteak.
Izan ere, gogoratu nahi izan
zuten “gure herrikoetako gaz-
teek euskaraz burutzen dituz-
te ia bere osotasunean
ikasketak eta hori beste espa-
rruetara zabaltzea nahi da
ekimenarekin”.

Aurten lehenengoz, Agin
Laburu Astigarragako Euskara
zinegotziak adierazi moduan,
autoeskola bakoitzeko sari
bana eman beharrean,
herriko autoeskolen arabe-
rako sariak banatu dira.
Guztira hamaika sari izan dira
eta Lasarte-Orian hiru egokitu
dira.

Herriko Mugica, Lasarte
eta lzarra autoeskolak dira
egun gidabaimenaren atal
teorikoa euskaraz ateratzeko
aukera eskaintzen dutenak.
Hauetan azterketa teorikoa
gainditu zuten ikasleen ize-
nak sartu zituzten Lasarte-
Oriari zegokion poltsan eta
ostean, autoeskoletako kideek
zoriz hiru txartela atera zituz-
ten poltsa hauetatik, sarituen
izenak hain zuzen.

Horrela, Lasarte-Orian
2013. urtean euskaraz azter-
keta gainditu zuten 28 ikas-
leen artean, sarituak Mugica
autoeskolan aritutako Miren
Cuerdo lzagirre eta Nerea
Sanchez Guerra eta Lasarte
autoeskolako Itziar Mugika
Calonge izan ziren Astigarra-
gan egindako zozketaren ara-
bera.

Hirurek 400 euroko
ordainsaria jasoko dute dato-
zen asteetan udal eta autoes-
koletako ordezkarien eskutik.
Aldi berean, eskerrak eman
nahi izan zizkieten ikasle

guztiei euskararen alde egi-
teagatik.

2010etik abian

2010. urtean martxan jarri
zen gidabaimena euskaraz
ateratzeko egitasmoa Burun-
tzaldeko udalek diruz lagun-
duta.

Hauek 2009-2010 ikastur-
tean diru laguntzak bideratu
zituzten autoeskolek behar
zuten materiala euskaraz ate-
ratzeko eta horrela ekimena-
rekin bat egin nahi zuten
autoeskolak materialarekin
hornitu. lkasleen artean, piz-
garri bezala, atal teorikoaren
gastuak ordaintzeari ekin zio-
ten ere.

“Zorionez gure herrietako
gazteen artean zabaltzen ari
da aukera hau eta pixkanaka
arrakasta gehiago du” Boris
Nogales eta Agin Laburu
Lasarte-Oria eta Astigarragako
euskara zinegotziek azaldu
moduan.

Eskualdeko herrien artean,
Hernanin izan dira ikasle
gehien 59, ondoren Lasarte-
Orian 28, Andoainen 21,
Urnietan 12, Usurbilen 8 eta
Astigarragan 7.

135 ikasle

2010. urtean 34 ikaslek gain-
ditu zuten gidabaimenaren
azterketa teorikoa euskaraz,
2011ean 60, 2012an 113 eta
2013an 135 ikasle izan ziren.

Ekimenaren oso balorazio
positiboa egin zuten bi zine-
gotziek eta gazteak gidabai-
mena ere euskaraz ateratzea
animatu nahi izan zituzten.
Erakunde ezberdinen arteko
elkarlana sustatzea garrantzi-
tsua dela azpimarratu zuten
udal ordezkariek.

Sari banaketa egitearekin
batera, Buruntzaldeko Udalek
egitasmoarekin jarraitzeko
asmoa dutela esan zuen Boris
Nogalesek eta maiatzean
ekingo diote zabalkunde
kanpainari, bereziki gazteen
artean gidabaimenaren atal
teorikoa euskaraz ateratzea
sustatzeko.

Datuak hobetzen joan
diren arren, erronka kopuruak
oraindik gehiago igotzea da.

Udal eta autoeskolako ordezkariek egin zuten zozketa Astigarragako kultur etxean.

Zergatik aukeratu zenuen
Industri Elektronikako Ingenia-
ritza? Eta zergatik MONDRA-
GON UNIBERTSITATEAN?
Gizarte honen bazter guztietan
teknologia aurki dezakegu, elek-
tronika, batez ere. Ordenagailue-
tan, musika gailuetan eta etxeetako
igogailuetan adibidez, elektro-
nikako hainbat ezaugarri dago.
Teknologia aurrera doanez, eta
harekin batera elektronika, Industri
Elektronikako Ingeniaritza Gradua
ikastea hautatu nuen. Hainbat uni-
bertsitate ikusi ondoren, MU auke-
ratu nuen. Modu egokian
bateratzen dituelako teoria eta
praktika.

"Denbora ondo aprobetxatu beharra dago
proiektuak aurrera eramateko"

Haritz Aramendi Barbero lasartearra Industria Elektro-
nikako Ingeniaritza graduko 3.maila ikasten ari da
MONDRAGON UNIBERTSITATEAN.

Nola baloratuko zenuke orain
arte bizitako esperientzia?
Esperientzia ona izan da. Hala ere,
kontuan hartu beharra dago ez
dela lan erraza. Hau da, denbora
ondo aprobetxatu eta lan asko
egin behar da proiektuak aurrera
eramateko.

Nola definituko zenuke MU-ko
Goi Eskola Politeknikoan jaso-
tzen duzun ikasteko metodolo-
gia? Alde praktikoari garrantzi
handia ematen zaio?

Goi Eskola Politeknikoak teoria eta
praktika bateratzen ditu, alde
praktikoari garrantzi handia ema-
nez eta lan taldeetan landuz, bai
praktikak bai proiektuak. Esan
bezala, nik horregatik erabaki
nuen MUn ikastea. Ikasteko meto-
dologia hori bilatzen nuena
zelako. Nire aburuz, garrantzitsua
da teoria jakitea, baina are gehiago
ikasitako teoria praktikan jartzea.
Horrela soilik finkatzen baitira eza-
gupen guztiak.

MULtik zer da gehien gustatzen

zaizuna? Eta zerbait hobetzeko?
Metodologiaz gain, gehien gusta-
tzen zaidana hainbeste ordu sartu-
tako proiektua bukatuta eta behar
den bezala funtzionatzen ikustea
da. Asetasun eta lasaitasun handia
ematen du. Hobekuntza modura,
arratsaldeko ordutegia aldatzea
ondo egongo litzateke. Izan ere,
klaseak 18.30etan bukatzen dira,
justu Donostiarako busa irteten
denean. Horrela, Lasarte edo
Donostialdea inguruan bizi gare-
nok eta egunero etxera itzultzen
garenok, ordu bat itxaron behar
dugu autobus geltokian, 18.30ko
busa hartzeko astirik ez dagoelako.
15 minutu lehenago bukatzea ego-
kiena izango litzateke.

Non gustatuko litzaizuke
praktikak egitea?

Oronak Hernanin zabaldu berri
duen IDEO eraikuntzan. Etxetik
gertu dagoen enpresa berria
delako.

Etorkizunari buruz zeintzuk
dira zure asmoak?

Nagusiki, lanean hastea da nire
helburua. Baina Masterra egiteko
aukera ere kontuan hartu behar
da. Ingeniaritza batean inoiz ez
delako ikasteari utzi behar.

gon.edu/prest

LABURRAK.-

Endika eta Gomez
Kirol probak Ligako
irabazleak

Afedegik antolatzen dituen
Kirolprobak mendi eta las-
terketa Ligetan bi lasarteo-
riatar izan ziren nagusi, Endika Gartzia eta Raul Gomez.

Urtarrilaren 29an egin zen saribanaketa Afedegik Anoetako
estadioan dituen bulegoetan Gartziak mendiko txapela jaso
zuen eta Raul Gomezek korrika lasterketetako ligakoa.

Endikak lau probetan, Urnietako lasterketa, Tuga Arratzu
Urdaibai, Erlaitz Aiako Harriak lasterketan eta Zegama Aizkorri
lasterketan lortutako puntuei esker eskuratu du garaikurra.

Raul Gomezek berriz, kirol probako 21 probatan parte hartu
zuen baina hauetatik 12 hartu dira kontutan puntuaketarako eta
hauetan lortutako emaitzek eman diote garaipena.

l‘i-.'-u: i

Fernandez
eskiatzaileak
denboraldiko lehen
proba du

Asteburu honetan, Enara
Fernandez lasarteoriatarrak
itsuei zuzendutako kirol
egokituko eski denboraldiari hasiera emango dio, Madrilen.

Xanadu eski pistan FEDC I. Kopa lehiatuko da eta Enara ber-
tan izango da lehian.

Hurrengo astean, berriz, Lasarte-Oriako gaztea Astunen
izango da Euskadiko txapelketan.

Bi proba hauek irabaziz gero, Espainiako txapelketarako
txartela eskuratuko luke Enarak.

Honetaz gain, kirolariaren senitartekoek jakin arazi digute-
nez, Gipuzkoako federazioak Enara etorkizuneko kirolari izen-
datu du. Honen bitartez, diru-laguntza izango du bere kirol
jardunean jarraitzeko.

KIROL AGENDA.-

FUTBOLA ARETO-FUTBOLA
Larunbata 08 Ostirala 07
Michelin, 10:30ean 'HERRIKO TXAPELKETA

Ostadar B-Amara Berri
I. kadetea, kopa
Michelin, 12:00etan
Ostadar-Euskalduna
Infantil Txikia, partaidetza
Compaiion, Gasteiz, 13:00etan
Alaves-Ostadar
Euskal Liga, Kadeteen Ohorezko maila
Michelin, 15:30ean
Ostadar-Antzuola
Erregional Ohorezko maila
Zarkumendegi, Astigarraga, |5:30ean
Astigarragako Mundarro-Ostadar
1. Jubenila, igoera
Michelin, 17:15ean
Ostadar-Usurbil
Emakumeen Liga, kopa
Fanderia, Errenteria, 20:00etan

19:45ean, Balerdi-Buenetxea
20:45ean, lzarra-El Punto

Toki Ona kiroldegia, Bera, 20:30ean
Gure Txokoa-ISU Leihoak
Gipuzkoako Liga

Larunbata 08
HERRIKO TXAPELKETA
09:15ean, llargi-lzkifia
10:15¢ean, Vifia del Mar-Indaux
| 1:15ean, Txindoki-Urdaneta H.K.
12:15ean, Trumoi-Aritza
13:15ean, Balerdi-Izarra

Kiroldegia, 18:00etan
Aldaz H.K.-Bilbo Nazional Ill. maila

Touring-Ostadar Igandea 09
Jubenilen Ohorezko maila Herwiko TapeLkems
19:45ean, Trumoi-Indaux
Igandea 09 20:45ean, Txindoki-Buenetxea

Michelin, | 1:30ean
Ostadar-Vasconia
2. urteko alebina, eskolak
GAL, Irun, 11:30ean
Ostadar-Antiguoko
1. algbina, kopa
Mendibeltz, Orio, 12:00etan
Orioko-Ostadar I. infantila
Puio, Donostia, 17:30ean
Vasconia-Texas Lasartearra
1. Jubenila, kopa

SASKIBALOIA

Larunbata 08
Kiroldegian, 16:00etan
Ostadar SKT-Igaraz
Nesken kadete maila, errendimendua

GIMNASTIKA.-

Gimnastak txapelketetarako prest

Eskolarteko eta amateur A eta B mailako txapelketa dute

Bihar LOKEko gimnas-
tek txapelketa denboral-
diari hasiera emango
diote Bergaran. Araudi
berria ezarri dute aurten
eta honetara ohitu behar
izan dira hilabete gutxi
batzuetan. Kadete taldea
eta senior banakakoa
bertan izango dira ziur,
baina kolokan dago jube-
nilen partehartzea.

TXINTXARRI

OKEko gimnastak
L larunbata honetan hasiko

dira lehian. Irailean hasi
ziren lanean igandean Her-
nanin ikusi ahal izan zen
bezala, emanaldi berriak
prestatu dituzte taldeka, zein
bakarka lehiatzen diren nes-
kek.

Bergarako Labegaraieta
kiroldegian 11:50etatik aurre-
ra, kadete eta senior mailan
lehiatuko dira.

PILOTA

Larunbata 08
Kirol guneko pilotalekua, 16:00etan
Intza-Intxurre 2
Eskuz binaka, II. kadetea. Udaberri txapelketa.

ATLETISMOA

Larunbata 08

Hernani, 10:30ean
Landaberri eta Sasoeta-Zumaburu
ikastetxeko gaztetxoek eskolarteko
infantil eta alebin mailako proba
libreak dituzte.

Anoetako belodromoa, |6:45ean
LOKEko atletek senior mailako
Gipuzkoako txapelketan parte
hartuko dute.

Igandea 09
Anoetako belodromoa, 10:30ean
LOKEko atletek senior mailako
Gipuzkoako txapelketan parte
hartuko dute.

Larunbata 08 eta igandea 09
Antequera
LOKEko Gaizka Ormazabal
promesa Espainiako txapelketan
lehiatuko da.

DUATLOIA

Larunbata 08
Ermua, 16:00etan
Hainbat herritarrek Ermuko

Kadete taldea soka lanari hasiera emateko prest.

Kadete mailako taldea
Gabi Parga, Nora Fabian,
Alazne Gonzalez, Nerea Ruiz
eta Haizea Gomez-ek osatu-
tuko dute aurten. Lehenengo
txapelketa honetan sokarekin
egingo dute lan

Aizpea Gomez seniorrak
berriz, uztaiarekin egingo du
lan.

“Berez, jubenil mailako
talde eta bakarkakoak ere
parte hartu beharko luke,
baina Ainara Apeztegia gaixo
egon da eta ez dakigu
larunbaterako osatua egongo

V. Sprint duatloian parte hartuko
dute.

IGERIKETA

Larunbata 08
Azpeitia, 10:00etan eta |7:00etan
Buruntzaldea IKT-ko infantil. junior eta
absolutu mailako igerilariak Gipuzkoako
Neguko txapelketan lehiatuko dira.

Igandea 09
Azpeitia, 10:00etan eta 17:00etan
Buruntzaldea IKT-ko infantil. junior eta
absolutu mailako igerilariak Gipuzkoako
Neguko txapelketan lehiatuko dira.

GIMNASTIKA

Larunbata 08
Bergara, | I:15ean
LOKE-ko eskolarteko A eta B
mailako talde eta gimnastek
txapelketako lehen jardunaldia dute.

JUDOA
Larunbata 08
Oviedo, 09:30ean
LOKE judokek junior mailako
Espainiako Kopan parte hartuko dute.

Igandea 09
Hernani, 10:00etan
LOKE judokak Gipuzkoako kadete
mailako txapelketan lehiatuko dira.

den,” aipatu digu Maite
Rueda entrenatzaileak.

Osatuz gero Ainara Apez-
tegiak bakarka eta taldean
Aizpea Arroyo, Ane Loyarte
eta Ariadna Aguadoren batera
borrekin egin beharko dute
lan.

LOKEko entrenatzaileak
azaldu digunez, aurten araudi
aldaketa dute eta ez dakite
ziur honek lehiaketan zein
eragin izango duen. Hala ere,
kadete taldeak eta batez ere,
Aizpea Gomezek lan ona egi-
tea espero dute.

Hernani, | 1:00etan
LOKE judokek infantil mailako
eskola kiroleko lehiaketa dute.

TXIRRINDULARITZA
Larunbata 08

Atsobakar parkea, | 1:00etan
Buruntzazpi txirrindularitza eskolako
infantil eta alebinek saioa dute.

ERRUGBIA
Ostirala 07
Asti, Zarautz, 17:30ean

Beltzak Ostadar Jalai A-Beltzak
Ostadar Jalai A 14 urfe azpikoak

Larunbata 08
Ordizia, 12:00etan
Beltzak Ostadar Gure Etxea-
Ordizia Fuskal Liga, 18 urte azpikoak
Michelin, 17:15ean
Ordizia-Beltzak Ostadar Jalai
16 urte azpikoak

Igandea 09

Plaiaundi, Irun, 10:30ean
Beltzak Ostadar Jalai eskolako alebinek
eta benjaminek topaketa dute.

BOLA-JOKOA
Igandea 09
Idiazabal, 10:00etan eta 16:30ean
Ostadar SKT-ko bola joko taldeak
Bikotekako txapelketako saioa du.

— Agenda —

I[gandea 09, 17:00etan, Manuel Lekuona kultur-etxean

Dinosauroen
munduan barrena

Haurren zinea atalean, "Caminando
entre dinosaurios" filma izango da.
Animazio-pelikula honetan Patch dino-
sauroaren eta bere familiaren historia
azaltzen da. Janaria topatzeko urtero
emigrazio luzean egiten dute. Bidaia
hunkigarria da, arriskuz josia, non
lagunak eta hamaika abentura ere
izango diren. Sarrera, leihatilan 3,70
euro; internet bidez, 3,18 euro. Gazte-
laniaz

Zinea

MANUEL LEKUONA KULTUR-ETXEA

Igandea 09, 19:30ean

Helduentzako zinea, atalean "Tres bodas
de méas" komedia ikusteko aukera izan-
go da. Sarrera, leihatilan, 5,90 euro;
internet bidez, 5,30 euro. Gaztelaniaz.

Antzerkia

MANUEL LEKUONA KULTUR-ETXEA
Larunbata 08, 20:00etan

Lezoko Orratx taldeak Kale Gorrian an-

tzezlana eskainiko du. Sarrera, astelehenetik
ostiralera, 3 euro; egunean bertan, 5 euro.

Musika

ZUL0 ARETOA

Ostirala 07, 23:59etik aurrera

Iban Device eta Xabeat dj-ek "Rhondus
Showcase" emanaldia eskainiko dute.
Larunbata 08, 22:00etatik aurrera
Digital Vibes#1 Inna digital style! jaia
antolatu da. Dreadrive, Diegodread
Deniro, AaronD, Rudekanka, George P
eta Kobo Jah izango dira dj lanetan.
80. hamarkadako reggae doinuak
izango dira nagusi. Sarrera 3 euro.

—— Herritarren txokoa——

Inauterietako taberna

Lasarte-Oriako Gazteria, Festak eta
Kirolak departamentuak herriko ira-
bazi asmorik gabeko elkarteak eta
entitateei eskaintzen die aukera
Inauteri hauetan Okendo plazan
jarriko den karparen barruko taberna
kudeatzeko.

Tabernatik ateratako etekinak bere
osotasunean talde edo elkartearen-
tzat izango dira.

Interesa duten talde guztiek, otsaila-
ren 15a baino lehen Udaletxeko erre-
gistroan haien eskaria egin beharko
dute.

Megaba elkartea kide berrien
bila

Lasarte-Oriako Megaba elkarteak
jende gehiago behar du bere jarduna
aurrera eramateko. Horregatik, herri-
tarrak animatzen dituzte honetan
parte hartzera.

Horretarako ~ www.megaba.es
weban formulario bat bete edota 649
513102 telefonora deitu behar da.
Urtean 10 euroko kuota ordaintzen
dute.

Marrazki eta margo klaseak
Lasarte-Oria Bizilagun Elkarteak jaki-
narazten du, marrazki eta pintura
klaseetan izena emateko aukera
dagoela. Klaseak asteazken eta ostira-
letan dira, 18:30etik 20:30era Manuel
Lekuona kultur-etxeko 2. solairuan.
Interesa duten herritarrak gerturatu
daitezela klase orduetan.

Alboka Abesbatzaren entseguak
Alboka abesbatza lanean da. Herriko
abesbatzak 16 eta 65 urte arteko
herritarrak animatu nahi ditu entse-
guetara hurbildu eta probatzera. Ez
da beharrezkoa musika ezagutzarik
izan edo abesten jakitea.

Entseguak astelehena eta ostegune-
tan 20:00etatik 21:30etara burutuko
dira, Arantzazuko Ama elizazpiko are-
toan. Anima zaitezte!

Erketz-eko taldeen entseguak
Erketz EDT eta Erketz-eko Lagunak
taldeak lanean ari dira.

Erketz-eko Lagunak taldeak astear-
tetan ditu saioak eta Erketz EDT-ko
kideek, berriz ostegunetan.

EL BAR DE MAu

Larunbata 08, 20:00etatik aurrera
Big Sound System eta Capitan Lam-
bretta dj-en eskutik, reggae, soul,
rhythm and blues, boogaloo, ska eta
jazz saioa izango da. Orduak dantzan
igarotzeko aukera.

Bakarrizketa

ABEND KAFE ANTZOKIA

Larunbata 08, 23:59ean

Gemma Martinez-ek umorezko baka-
rrizketa eskainiko du. Mikel Bermejo
herritarrak aurkezle lanak egingo ditu.
Gaztelaniaz.

Entseguak Zumaburu ikastetxeko
gimnasioan dira, 20:00etatik aurrera
ohi bezala.

Era berean, 5 urtetik aurrerako haur
eta gaztetxoek ere Erketz Txikin dan-
tza egiteko aukera dute.

Azalpen edo informazio gehiago
eskuratu nahi dutenek 635 746 028
telefono zenbakia jarri du eskura
dantza taldeak.

Uztaro Kooperatiba
Uztaro Kooperatiba Lasarte-Orian
martxan da. Kooperatibaren xedea
janarien kontsumo arduratsu bat iza-
tearena da, bertakoa eta ekologikoa.

Lasarte-Oriako eremua elikatzen
duen baratza, Beizaman kokatua
dago. Astelehenero, Danok Kide
elkarteko lokalean banatzen dira
barazki eta frutak, garaian garaikoak
eta ekologikoak.

Kooperatiba honen proiektua gus-
tuko dutenentzat ateak zabalik dituz-
tela jakitera eman dute Uztarokoek.
Informazio gehiago eskuratzeko uzta-
rolasarteoria@hotmail.com  helbi-
dean.

Zuen oharrak jarri, kexak adierazi edo eskutitzak argitaratzeko:

Geltoki kalea, 4 943 366858
txintxarri@txintxarri.info

lkastaroa

ELEBELTZ TOPAGUNEA

Otsaileko ostiraletan arratsaldez
Gitarrako ikastaroa eskainiko du Julen
Basterrak.

Urpeko zinema

MANUEL LEKUONA KULTUR-ETXEA
Astelehena 10, 19:30ean

Urpeko zinema zikloaren saioa izango
da. "Koralezko Itsasoa" euskaraz,
"The Ocean Brothers" eta Gosearen
Legea" filmak ikusi ahalko dira.

Ipuin-kontalaria

MANUEL LEKUONA HAUR LIBURUTEGIA
Asteartea 11, 18:00etan

6 eta 8 urte bitarteko gaztetxoentzat
ipuinaren ordua izango da.

Diaporamak

JALGI KAFE-ANTZOKIA

Asteazkena 12, 21:30ean

Ostadar SKT-ko Mendi sailak Nepalera
egindako bidaia azalduko du, Mendia
eta turismoa uztartuko dituzte haien
aurkezpenean. Ttakunek antolatzen
duen bidai diaporama saioen barruko
ekintza.

Hitzaldia

MANUEL LEKUONA KULTUR-ETXEA
Asteazkena 12, 18:00etan

"Aisia familien parte-hartzearekin erai-
kiz" hitzaldia izango da. Arrasateko
Txatxilipurdi elkarteak eta Oarsoaldeko
Irrien lagunak taldeak haien esperien-
tzia azaldu eta partekatuko dute.

Eskutitza

Zorionak zuri ere!

Nork esango zigun hainbeste pozta-
sun eskainiko zizkigula ERRIGORA-k
ehhhh. Beraz zorionak zuri ere auzo-
lan ekimen honetan sinistu eta inplika-
tu zarelako. Erribera eta ERRIGORA,
herria egin daitekeela sinetsi eta Nafa-
rroa hegoaldeko errealitatea mahai
gainean jarriz, ilusioz betetako dina-
mika bat martxan jartzea lortu dugu.
Parte hartze bikaina, giro ederra,
elikagai goxoak, nafar ekoizleei eskari
itzela... eta gainera 112.000 eurotako
ekarpen ekonomikoa 3 euskara eragi-
lerentzat.

Azkena berriz, Argia-tik datorki-
gu... Zer eta 2014-ko Publizitateko
ARGIA SARIA. Ba goza ezazu zurea
ere bada-eta.

Zorionak beraz...

Errigora ekimena

Fermin Balda

“Lehiaketa guztiak dira zailak”

Junior eta kadete mailako Gipuzkoako txapelketak lehiatuko ditu judoka gazteak

Fermin Balda gaztea 8 urterekin hasi zen judoan. Hainbat
domina ditu etxean eta 15 urterekin gerriko beltza eskuratu
zuen. Aurten Espainiako Kadete Mailako Super kopan ari da
lehiatzen, azken lehiaketan Burgosen hirugarren postua esku-
ratu zuen. Aurreko astean Gipuzkoako junior txapelketan
lehiatu zen eta honetan kadete mailakoan izango da.

Nerea EIZAGIRRE

xapelketa ugaritan izan
T da Fermin Balda gaztea

judoan hasi zenetik.
Aurten pausoz pauso Espai-
niako kopako txapelketan
postuak igotzen joan da eta
urte hasieran Burgoseko jar-
dunaldian txapelketan hiruga-
rren izan zen. Harekin bildu
gara kirol honetan nola hasi
zen jakin eta hurrengo
erronkei buruz hitz egiteko.

Zergatik hasi zinen judoan?
Txikitan eskolan umeekin
borrokan hastean galdu egi-
ten nuen. Azkenean nazkatu
eta amari defendatzen ikasi
nahi nuela esan nion.

Zein mailan zaude egun?
Kadete mailan hirugarren
urtea. Lehen bi maila ziren,
baina iaz gauzak aldatu eta
orain kadete eta juniorrak
hiru urte dira maila bakoi-
tzean.

Zein pisutan zaude? Zenbat
aurkari daude maila hone-
tan?

73 kilo baino gutxiagoko
pisuan nago lehian.

Gure mailan kopuru polita
gaude, Espainiako kopan 35
bat pertsona daude.
Gipuzkoa mailan nik uste
9-12 inguru izango garela.

Maila handiago arerioen
artean?

Batzuk besteak baino hobeak
dira. Baina lehiatzean ahalik
eta ondoen egiten saiatzen
naiz. Ez dut pentsatzen zein
den aurkaria eta guztia ema-
ten dut.

Zaila al da pisua manten-
tzea?

Aurten pixka bat zaila egiten
ari zait. Pisua juxtu-juxtu
mantentzen ari naiz, eta
lehiaketa datorrenean, janaria
kontrolatu edo ariketa gehia-
go egin behar dut erretzeko.

Zenbat entrenatzen duzu?
Zaila al da entrenamendu
erritmoa jarraitzea?

Astean lau egunetan entrena-
tzen dut eta ez da zaila errit-
moa jarraitzea. Batzuk

gehiago entrenatzen dute.
Maila profesionalean daude-
nek esate baterako, sei egun
eta sei edo bederatzi ordu
entrenatzen dituztenak, zer
esango dute?

Eta entrenamenduak ikas-
ketekin uztartzea...

Niri beti esan didate guztia
antolaketa kontua dela. lkas-
ketak eta kirola batera ezin
direla egin gezurra dela.
Antolamendu kontua da.

Ni esate baterako, Gorritin
bizi naiz, egunero etortzen
naiz Lasarte-Oriara, bizitza
hemen egiten dut, ikasketak,
kirola...

Aurten Kadeteen Espai-
niako Super Kopan izan
zinen lehian eta Burgosen
hirugarren izan zinen,
Hondarribian bosgarren,
Vigon bederatzigarren.
Postuak hobetzen zoaz...
Vigoko lehiaketan hobeto
egin ahal nuenaren sentsa-
zioarekin atera nintzen.

Hondarribian gauzak ongi
atera zitzaizkidan. Entrena-
tzaileak esandakoari kasu egi-
ten nion eta ahal nuen guztia
egin nuen.

Burgosen berdin, han ere
ahal nuen guztia eman nuen.
Eta batzuetan ateratzen da eta
besteetan ez...

Baina hirugarren postua
lortu zenuen. Ez al da
garrantzitsua?

Beno. Ez da horrekin geratu
behar. Garrantzitsuena hona
etorri entrenatu eta hobetzen
jarraitzea da.

Gipuzkoako txapelketan
senior mailan lehiatu zara
lehenengoz. Zer moduzko
esperientzia izan zen?

Oso ona izan zen. Ni baino
hobea zen jendea zegoen.
Baina ni berdin-berdin lehiatu
nintzen.

Batez ere, probatzeko zen,
entrenamendu gisa. Ahal
nuen guztia eman nuen, ez
dago eta beste modurik ikas-
teko.

Noiz duzu kadete mailako
Gipuzkoako txapelketa?
Zaila izango al da?

Junior mailako txapelketa otsai-
laren bian izan da eta otsaila-
ren 9an kadete mailakoa.

Nire ustez lehiaketa
guztiak dira zailak. Gainera,
egun guztiak ez dira berdinak
eta aipatu bezala, batzuetan
gauzak ateratzen dira
eta besteetan ez.

Junior txapelke- g
tan ez nuen uste
lehenengo
izango nin-
tzenik ezta
hurrik
eman ere.

Jende oso
ona zegoen.
Normalean ez naiz
arerioaren mailan
pentsatzen jartzen,
bestela urduritzen naiz.

Pentsatu nahi dudan baka-
rra momentua iristean ahal
dudan hoberena egitea da.
Bestela oker egingo dut.

Eta oso garrantzitsua da
entrenatzaileak esandakoari
kasu egitea, bestela nire ustez
galduta zaude.

Eta Euskadikoa?
Ez dakit ziur. Uste dut mar-
txoa bukaeran edo apirilaren
hasieran izango dela. Baina
hor egiteko lehendabizi
Gipuzkoako txapelketan
sailkapena lortu beharko
nuke.

Atzerrian ere lehiatu al
zara?
Aurten ez dugu kanpoan
lehiatu. Aurreko urteetan
Frantzian txapelketaren
batean edo tor-
neoren batean
izan nin-
tzen
eta

-
— M,

bertan dominaren bat eskura-
tu nuen, baina ez beste apar-
tekorik.

15 urterekin lortu zenuen
gerriko beltza. Bigarren
dan-a lortzeko prestatzen
ari al zara?
Bai horrela da. laz puntuak
lortu nituen azterketa aurrera-
tu eta aurkeztu ahal izateko.
Urte bat geratzen zait.
Nire asmoa bigarren dan-a
atera nahi duen beste kide
batekin lan egin, prestatu
eta aurtengo abenduan
azterketara aurkeztea
izango litzateke. Baina
ikusiko da.
Sanbon ere lehiatu
zara...
Bai, baina aurten ez dut
gogorik. Modalitate asko
dira eta nire ustez entrena-
mendu asko galtzen da.
Hobeto da judoan baka-

rrik entrenatzea.
_‘f' Beste txapelketak eta

arlotan aritzea ongi dago,
baina ez da abusatu behar.
Niretzat esan bezala, entrena-
mendu asko galtzen dira.
Sanbon bakar batzuk izan
eta Espainiako txapelketan
bigarren edo hirugarren iza-
tea, nire ustez ez du pena
merezi.

Fermin Balda Mario Garrido juniorrare-
kin entrenatzen.

Hiru domin eta Euskadiko sailkapena

Elkarrizketan aipatu legez,
lehengo igandean, Pasaia
Donibanen Gipuzkoako
junior txapelketa izan zuten
LOKEko judokek. Pisu desber-
dinetan podiumean izan ziren
Gorka Aristegiren gazteak,
Esteban Martinez bigarren
izan zen eta Mario Garrido
eta Josu Olmos hirugarren.

73 kilo azpiko mailan hiru
judoka izan ziren lehian.

LOKEko entrenatzaileak
aipatu digunez, Esteban Mar-
tinezek finala bakarrik galdu
zuen eta finalerdietan bere
kidea den Mario Garrido
kaleratu zuen.

Mario, berriz, bere bi
kideren aurka lehiatu behar
izan zen. Lehenik, aipatu
legez, finalaurretan Esteban
izan zuen aurrez aurre eta
hirugarren postua eskuratze-

Junior txapelketan eta infantil txapelketan parte hartu zuten judokak. ~G.ARISTEGI

ko, Fermin Baldaren aurka
borrokatu zen.

Josu Olmosek “oso ondo
egin gabe” brontzea lortu
zuen.

Gorka Aristegi entrena-
tzaileak aurreratu digunez,
Esteban, Mario eta Josu Eus-
kadiko txapelketarako sail-
katu dira.

Infantilak bosgarren
Junir txapelketaren ondoren
infantil mailako taldekako
txapelketa ere izan zen.
LOKEko taldeak, Ander
Garrido, Garikoitz Mena,
Yeray Mendibe, Alex Saleta
eta Manu Revueltak osatu-
tako taldeak 5. postua esku-
ratu zuen.



